
E SAILA:  INTERPELAZIOAK, MOZIOAK ETA
          ADIERAZPEN POLITIKOAK
11-25/MOC-00058. Erabakia, zeinaren bidez Nafarroako Gobernuko Landa Garapeneko eta Ingurumeneko Departamentua premiatzen baita Nafarroako 47 natura-monumentuak babesteko jarduketa-plana taxutu eta aldian behin berrikus dezan
Landa Garapeneko eta Ingurumeneko Batzordeak onetsi du
Legebiltzarreko Erregelamenduko 125. artikuluan ezarritakoa betez, agintzen da Nafarroako Parlamentuko Aldizkari Ofizialean argitara dadin Nafarroako Parlamentuko Landa Garapeneko eta Ingurumeneko Batzordeak 2025eko maiatzaren 28an onetsitako erabakia, zeinaren bidez Nafarroako Gobernuko Landa Garapeneko eta Ingurumeneko Departamentua premiatzen baita Nafarroako 47 natura-monumentuak babesteko jarduketa-plana taxutu eta aldian behin berrikus dezan. Hona testua:
“Nafarroako Parlamentuak Nafarroako Gobernuko Landa Garapeneko eta Ingurumeneko Departamentua premiatzen du:
1. Nafarroako 47 natura-monumentuak babesteko jarduketa-plana taxutu eta aldian behin berrikus dezan.
2. Jarduketa-plan bat taxutu dezan, Kultura, Kirol eta Turismo Departamentuarekin lankidetzan, Nafarroako 47 natura-monumentuak identifikatzen dituen katalogoaren berri emateko.
3. 47 natura-monumentuak kontserbazio, mantentze eta kudeaketarako jarduketa-plan horretan urteko aurrekontu-zuzkidura egonkorra sar dezan. 
4. Sei hilabeteko epean natura-monumentuen inbentario tekniko eguneratua presta dezan, horietako bakoitzaren arrisku-maila, irisgarritasuna eta egiturazko afekzioak ebaluatzeko, tokiko eragileen, erakunde kontserbazionisten eta basoen zaintzan eta zaintza geologikoan adituak diren pertsonen parte-hartzearekin. 
5. Natura-monumentuen katalogoa ezagutarazteko jarduketa-planeko ekintzen artean jaso ditzan ikastetxeentzako eta bestelako interes-taldeentzako dibulgazio-bisitak, betiere monumentuen egoerak ahalbidetzen badu, haien ezagutza, errespetua eta zaintza sustatzeko Nafarroako herritarren artean”.
Iruñean, 2025eko maiatzaren 28an
Lehendakaria:  Unai Hualde Iglesias

